
«Того, кто  хоть что-нибудь  стоит, довольно трудно купить» 
                                            Э. Севрус
Коррупция. Бу тема бүгенге көндә көн кадагында (актуаль). Коррупция ул ниндидер феномен.Аның кайдан килеп чыгу серен эзләп табу бик авыр Бу темага бүгенге көндә Россия президенты Владимир Путин һәм Татарстан президенты Рөстәм Миңнеханов  та бик зур игътибар итәләр. 2008 нче елның 25нче декабрендә Россия Федерациясендә “Коррупциягә каршы көрәш”турында закон кабул ителде.Бу законда коррупциягә каршы көрәшнең төп принциплары, коррупцияне хокуый яктан кисәтү  һәм хокук бозуларның нәтиҗәсен ликвидацияләү каралган. Нәрсә ул коррупция?
Коррупция: а) ул хезмәт урыныннан явызларча файдалану, ришвәт бирү, ришвәт алу, вәкаләтләрдән явызларча файдалану, коммерцияле сатып алу яисә физик затның иҗтимагый һәм дәүләт мәнфәгатьләренә каршы килеп акчалата, матди байлык, башка төрле мөлкәт яисә милек характерындагы хезмәтләр алу, үзләре яисә өченче затлар өчен бүтән мөлкәт хокукларын алу максатларында үз вазыйфаи урыныннан бүтән төрле законсыз файдалану, шулай ук күрсәтелгән затка әлеге керемне физик затлар тарафыннан законсыз бирү; б) “а” пунктында күрсәтелгән гамәлләрне юридик зат исеменнән яисә аның мәнфәгатьләрендә кылу дип әйтелә Федераль Законның 1нче статьясындагы 1нче пунктында.
Коррупция: дәүләт вазыйфаларын биләүче , шулай ук дәүләт граждан хезмәте яисә муниципаль хезмәт вазыйфаларын биләүче затларның, үз вазыйфаи вәкаләтләреннән һәм шул вәкаләтләргә бәйле мөмкинлекләрдән файдаланып, үз мәнфәгатьләрендә, шулай ук башка затлар мәнфәгатьләрендә,шәхсән үзләре яисә арадашчылар ярдәмендә законсыз рәвештә мөлкәти байлыклар һәм өстенлекләр алуы, йә алардан файда күрүе, шулай ук әлеге затларны физик һәм юридик затлар тарафыннан шушы байлыкларны һәм өстенлекләрне законсыз бирү юлы белән сатып алу дип әйтелә “Татарстан Республикасында коррупциягә каршы көрәш турында”гы 2006 елның 4 маендагы 34- ТРЗ номерлы Татарстан Республикасы Законының 1 статьясындагы 1 пунктында.
Коррупция җәмгыять өчен куркыныч авыру.Аны дәвалар өчен дөрес диагноз куярга, килеп чыгу тамырларын ачыкларга кирәк.Гасырлар, дәверләр алышына, реформалар үткәрелә, ә коррупция бездә бик борынгы заманнардан бирле яшәп килә.Без моны Борынгы Греклар тарихын укып, Иван патша хакимлек иткән чорларны өйрәнеп тә, әдәби әсәрләр укып та беләбез.
Иван Сергеевич Тургенев “Аталар һәм балалар “әсәрендә менә нәрсә ди: « Прежде, в недавнее еще время, мы говорили, что чиновники наши берут взятки, что у нас нет ни дорог, ни торговли, ни правильного суда… »
Шулай ук коррупция турында канатлы әйтемнәр дә телебездә еш очрый.Менә шуларның кайберләре:
«Коррупция — это коррозия власти». 
  «Коррупция — это когда власть, служит сама себе, а не гражданам». 
 «Где говорят деньги, там молчит совесть». 
 «Где нет чувства долга и людского глаза, там всё возможно». 
  «Нечестно нажитое впрок не идёт» (восточная мудрость).
Бу проблема гасырлардан килә. Бүгенге көндә хәлнең ничек торуын ачыклап карыйк.
Ришвәтне без кемнәргә һәм кайда бирәбез? 
1)Дәвалану, медицина ярдәме күрсәтү урыннарында.Хезмәткә яраксызлык (больничный лист) кәгазен, гади медицина белешмәсен күпмедер бәягә берсүзсез табып була.
2)Мәгариф өлкәсендә.Балалар бакчасына урнашу өчен, яхшырак мәктәпкә(сыйныфка) керер өчен, югары уку йортына керер өчен һ.б.

3)Идарә итү оешмаларында.Белешмәләрне тиз аласың килсә-түлә.
4)Полиция, суд, прокуратура өлкәләрендә.
5)Пенсия билгеләгәндә, субсидия алырга теләгәндә.
Ришвәтне “алучыга” караганда “бирүчеләр” булу сәбәпле коррупция “чәчәк ата”.
Акча “төртмичә”генә сорауны хәл итеп булмас кебек тоела.

Ә ришвәт бирмичә дә мәсьәләне хәл итәргә мөмкинме? Минемчә, мөмкин. Узган ел югары уку йортына минем апам үз көче белән керде. Әйе, күпмедер күләмдә акча сораучылар гариза тапшырганда ук булган. Ләкин әти- әнием ризалашмадылар. Апам үз тырышлыгы, үҗәтлеге, белеме белән конкурстан уза алды. Хәтта тулай торакка урнашканда да ришвәт сорадылар. Бу юлны да узды, түләмәде.Уку йортының деканына кереп хәлне аңлаткач, “сораучы” кешенең  ничек эш йөртүе, законны бозуы ачыкланды. Әйе, гаделлек өчен көрәшергә кирәк. Бу җиңел түгел.  Хәзер күп кеше җиңел юл белән яшәргә тырыша.
Коррупция юлына кереп китү бик тиз. Тормышта моңа мисаллар җитәрлек, көн саен диярлек очрап тора.Моңа без үзебез уңай җирлек тудырабыз, тиешле урынга хәбәр итүдән куркабыз. Бу “чир” белән көрәшү кирәкме? Әйе,кирәк.Нәтиҗәләре бик тиз булмаса да, кеше, бигрәк тә җитәкче кеше, үз-үзен һәм законнарны хөрмәт итәргә тиеш.
Җитәкчеләрнең, идарә итү өлкәсенең эшләре халыкка күренеп торырга тиеш. 
Безнең шәһәрдә коррупциягә каршы көрәш оешмасы эшли.Аның җитәкчесе- шәһәр мэры- Васил Гаяз улы Шәйхразыев. Шәһәребезнең массакүләм мәгълүмат чараларында “озын куллы түрәләр” турында һәрвакыт язып торалар.Җирле телевидение дә суд, прокуратураның бу өлкәдәге  эшен һәрдаим күрсәтеп тора. Берничә ел рәттән шәһәребездә законсыз рәвештә алып барыла торган уен бизнесына каршы көрәш бара.
Закон бозу фактларын без шәһәр мэрының интернет блогына кереп җиткерә алабыз.

Шулай ук Татарстан республикасында яшәүчеләр өчен коррупция турында телефон эшләгәнен дә без беләбез.Ул тәүлек буе эшли. Номеры: 221-75-26. Бу номерны җыеп һәр кеше 5минут буена закон бозу очрагы турында сөйли ала, мәгълүматның аудиоязмасы да алына.

Бүгенге көндә коррупциягә каршы көрәш алып барыла.Бу проблемага чик куелыр дип уйлыйм мин.Чыгарылган законнар, “түгәрәк өстәлләр”, “кайнар элемтәләр” һичшиксез, тормышыбызны бу “чирдән” дәваларга ярдәм итәр дип ышанасы килә.
Мәсәлән, мин укыган мәктәптә гаделлек яши дип әйтә алам. Бездә капиталь ремонт үтте. Дәреслекләр белән бушлай тәэмин итәләр. Мәҗбүри акча җыю прблемасы бездә юк, чөнки мәктәп җитәкчелеге һәрнәрсәне ныклы тикшерүдә тота. Әти – әниләребезне җыелышта тотылган акчалар, ремонт, имтихан нәтиҗәләре, мәктәпнең рейтингы белән һәрдаим таныштырып торалар. Безгә тырышып укырга,  үз- үзебезгә ышанып яшәргә генә кирәк. Шулай булганда гына киләчәгебез өметле булыр.

